Omelija fil-Festa ta’ San Girgor il-Kbir

Santwarju parrokkjali tal-Madonna tas-Sokkors u San Girgor il-Kbir, Ta’ Kercem
Il-Hadd 10 ta’ Marzu 2019

L-E.T. Mons. Mario Grech, Isqof ta’” Ghawdex

II-hajja kollha tfixkil! Nghaddu jew jghadduna minn prova wara l-ohra. Hekk gralu 1-Mulej
Gest, anki biex jifhem lilna meta nkunu mfixklin. Sew jekk it-tfixkil ikun gej minn tal-qrun u
sew jekk ikun gej mill-bnedmin, saram jibqga’.

Fil-Vangeli ghandna taghrif dwar kif Gesl gheleb it-tigrib (Mattew 4). Tghid f’dawk il-
mumenti Gesll ma ftakarx f’ommu? Tghid f’wagtiet difficli bhal dawk il-Madonna setghet
ma kinitx fil-menti u fil-qalb tieghu? Insejhulha ahna waqt mumenti tqal; tghid Gest ma
sejhilhiex wagqt it-tigrib?

Dan l-ahhar ahna l-Isqfijiet wassalnielkom Ittra Pastorali ghar-Randan. Il-gist ta’ din l-Ittra
huwa semplic¢i imma profond. Nirriflettu dwar l-esperjenzi li geghdin nghixu fid-djar taghna;
ghalhekk niftakru f’dawk 1i ghaddejjin minn provi ibsin. Quddiem dan it-toqol tal-hajja ahna
1-Isqfijiet naghmlulkom proposta wahda: tibzghux tiehdu lil Marija fid-dar taghkom. Niehdu
l-ezempju ta’ San Gwann li meta kien fuq il-Kalvarju taht id-dell tas-salib ha lil Marija
ghandu. Fejn hemm Marija jkun hemm Gesu.

Ghalhekk fl-okkazjoni tal-Festa tal-Papa San Girgor il-Kbir nixtieq nagsam maghkom xi
taghlim ta’ dan ir-Raghaj u Duttur tal-Knisja dwar il-Madonna bit-tama li dan it-taghlim
igangalkom biex thaffu tiehdu lil Marija d-dar taghkom.

San Girgor kiteb hafna, imma ma tana ebda kitba dwar Marija. Fost 1-ghadd kbir ta’ omeliji li
ghandu ma nsibux wahda fuqg Omm Gesu. I-Marjologija ta’ San Girgor tinsab imxerrda fil-
kitbiet varji tieghu. Xi kultant jigini x’nahseb li dan il-Papa, li Pawlu d-Djaknu sejjahlu
“missier prudentissmu tal-familja ta’ Kristu”, tant kellu relazzjoni intima ma’ Marija li ried
izommha bhala sigriet tieghu! Ghalhekk jitkellem ftit dwarha proprju biex dik l-esperjenza
intima tibga’ tieghu.

San Girgor ma kienx fuq in-naha ta’ dawk li kienu jitkellmu dwar it-tnissil immakulat ta’
Marija. Bhal San Ljun il-Kbir, San Girgor kien izomm li fid-dinja persuna wahda kien hemm
li tnisslet minghajr dnub: Gesu Kristu. Imma huwa fatt li San Girgor kien izomm zewg
veritajiet kbar dwar il-Madonna: il-verginita taghha u 1-maternita divina.



Fil-vers “l-gharus hareg minn kamartu” (Salm 18:6), San Girgor jara referenza ghal Gesu u
Ommu Marija. Huwa jghid li dakinhar li twieled, Gest hareg minn guf ommu (kamartu) — 1-
gharus johrog biex jiltaga’ mal-gharusa tieghu (il-Knisja). Hawnhekk San Girgor juri r-rabta
li hemm bejn Gesl,, Marija u 1-Knisja. Ma nistghux nifirduhom minn xulxin: wiehed ma
jistax ikun devot tal-Madonna jekk ma jkollux lil Gesti u ma jkunx ihobb il-Knisja. It-teologu
von Balthasar jghid li biex naghrfu lil Gest jehtigilna nilbsu n-nu¢cali ta’ Marija; il-Papa San
Pawlu VT jikteb li ma nistghux inkunu Kristjani jekk ma nkunux Marjani. Dak li qed jghidu
dawn it-teologi ta’ zmienna kien diga ged jghidu San Girgor. Anzi, San Girgor ikompli
jispjega li meta l-gharus hareg minn kamartu (il-guf ta’ ommu) huwa baghat lill-qaddejja biex
ihabbru t-tieg mal-gharusa (il-Knisja). Huwa baghathom gabel biex ihejjulu (I-profeti) u
baghathom wara biex jistiednu ghat-tieg (Appostli).'

F’omelija ohra, meta jikkummenta dwar 1-Ghanja tal-Ghanjiet fejn jinghad li ¢-¢erv johrog
jagbez fuq 1-gholjiet (2:8), il-Papa Girgor jikkonkludi li Gesu hekk ghamel biex seta’ jifdina:
hareg jagbez fuq l-gholjiet ghax mis-Sema nizel fil-guf safi ta’ Marija; minn gufha qabez ghal
gewwa l-presepju; minn Betlehem rega’ gabez fuq l-gholja tal-Kalvarju; u mill-Kalvarju
rega’ qabez fil-qabar minn fejn 1-ahhar qabza wasslitu fis-Sema.

Biex jghinna nifhmu kif wara li gam mill-mewt Gesu seta’ jidhol fi¢-Cenaklu fejn kien hemm
1-Appostli bil-bibien maghluga, San Girgor jaghmel dan ir-ragunament: kif ahna nemmnu li
Marija baqghet vergni wara t-twelid ghax Gesl hareg minghajr ma carrat il-verginita ta’
Ommu, hekk ukoll Kristu seta’ jidhol mill-bibien maghluqa ta¢-Cenaklu.’

Meta jitkellem dwar il-fidi ta’ omm Gest, San Girgor jghid li 1-fidi taghha kienet tizboq il-
fidi li kellhom 1-Appostli. Fil-fatt, meta jikkummenta dwar id-dehriet ta’ Kristu lill-Appostli
wara |-Qawmien, huwa jghid li bhal San Tumas, biex jemmnu, l-Appostli riedu hafna
argumenti u provi. Imma Marija, Vergni u Omm, temmen minghajr htiega ta’ ebda argument!
Anzi, San Girgor izid jghid li I-fidi tkun niegsa jekk wiehed jipprova jargumentaha, ghax min
jemmen bl-intellett ifittex l-argumenti, u fejn hemm l-argumenti 1-fidi tieqaf. Mentri Marija
kellha fidi pura.

Darba ohra San Girgor jikkummenta dwar dak il-passagg fejn xi hadd qal lil Gest: “Ommok
u hutek qeghdin hawn barra u jridu jarawk”. Izda hu wegibhom: “Ommi u huti huma dawk li
jisimghu l-kelma ta’ Alla u jaghmlu li jghid hu” (Lq 8:19-21). Hawnhekk San Girgor jghid li
Marija qed tirrapprezenta s-sinagoga; f’dan iz-zmien Sant’ Ambrog u Santu Wistin kienu diga
ged jaraw xebh bejn Marija u 1-Knisja! Ghal San Girgor il-fatt li dakinhar Marija baqghet ma
dahlitx fejn kien Gesu jixbah l-atteggjament tal-Lhud (sinagoga) li ma laqghux lil Gesu. Is-
sinagoga rrifjutat li tidhol fis-saltna li ried iwaqgaf Gesti, bhalma Marija ghazlet li ma tidholx
fid-dar fejn Gesu kien ged jghallem.*

Imma mbaghad, meta Gest jghid li “ommi u huti huma dawk li jisimghu I-kelma ta’ Alla u
jaghmlu 1i jghid hu”, hawnhekk San Girgor igieghed lil Marija fuq livell iehor. Marija mhix
biss omm Gesl ghax nisslitu u wilditu, imma hija dik li emmnet. Dan ifakkarna f’dak li jghid
Santu Wistin: li Marija l-ewwel nisslet lil Gest f’qalbha bil-fidi taghha, imbaghad fi hdanha.
San Girgor isib interessanti li lil dawk li jilgghu 1-Kelma Gest jsejhilhom “omm”. Ghax il-
fidi hija ghammiela: taghti 1-hajja! Min jemmen ihabbar il-Kelma, u 1-Kelma ghandha 1-
gawwa li tnissel hajja gdida. Ghalhekk min jemmen huwa spiritwalment ghammiel.> San
Girgor jghid 1i bil-fidi taghha Marija kienet dixxiplu ta’ Gesl; meta mbaghad tat xhieda
ghalih, saret omm. Meta naghtu xhieda tal-fidi taghna, ahna nkunu niehdu sehem mill-
maternita ta’ Marija.

4 1d., XXXVIII, 3



Meta mbaghad jikkummenta I-Ewwel Ktieb tas-Slaten, San Girgor isejjah lil Marija “I-gholja
ta’ Efrem” — gholja mzejna b’hafna frott. Huwa jsemmi erba’ motivi ghaliex Marija hija “I-
gholja”: (a) ghax biex tkun Omm Alla, Marija kellha toghla ’1 fuq fil-merti taghha, merti li
bihom tizboq anki lill-angli biex hekk tkun tista’ tpoggi fuq l-ghatba tad-divinita. (b) Marija
hija lI-gholja ghax tghaddi lill-qaddisin kollha. (¢) Marija hija 1-gholja ghax il-frott ta’ gufha li
tnissel bil-qawwa tal-Ispirtu s-Santu kien l-isbah u l-aqwa frott li qatt kellha d-dinja: 1-Iben
ta’ Alla li sar bniedem.® (d) Marija hija l-gholja ghax meta l-bniedem jitla ’1 fuq fil-
kontemplazzjoni, Alla jaghlfu bil-misteri tieghu. Lil Marija, il-mara kontemplattiva, Alla
kkomunikalha dan 1-gherf — ghax il-kontemplazzjoni hija don minn Alla, hija att ta’ mhabba
ta’ Alla lejn il-bniedem. San Girgor kien konvint li ahna ma naghrfux il-verita bil-mohh
imma bil-qalb: bl-imhabba nsiru nafu lil Alla — per amorem cognoscimus.’

Fil-kumment tieghu dwar il-miraklu li sehh fit-tieg ta’ Kana, San Girgor jghid li meta Gesl
gal lil ommu li ma kienet ghadha ma waslitx is-siegha li jaghmel il-mirakli, huwa (Gest) ried
ifisser 1i ghalkemm hu kien ’il fuq miz-Zmien peress li hu stess kien li halaq iz-Zzmien, imma
s-setgha li jaghmel il-mirakli kienet tiddependi mill-Missier u mhux minnha (ommu).
Minghand ommu hu r¢ieva n-natura umana, jigifieri I-kapacita li jkun suggett ghall-mewt.?

Hawnhekk San Girgor jurina li ghalkemm Gesu kien bniedem, huwa kellu din ir-relazzjoni
personali mal-Missier.

Dan huwa ftit mit-taghlim Marjologiku ta’ San Girgor; imma hemm ukoll grajjiet ohra fil-
hajja ta’ dan il-qaddis li jitfghu dawl fuq id-devozzjoni Marjana tieghu. Fil-ktieb tieghu
maghruf bhala Id-Djalogi, San Girgor jghid li darba kien hemm patri li fdalu haga: gallu li
ohtu Musa darba billejl, meta kienet ckejkna, kellha dehra tal-Madonna b’ghadd ta’ tfajliet
libsin 1-abjad madwarha. I1-Madonna stagsiet lil Musa jekk xtaqitx tmur maghha. Musa
kellha din ix-xewqa, imma 1-Madonna qaltilha biex tistenna ftit biex timmatura aktar u li fi
zmien xahar terga’ tigi ghaliha. Meta kienu ghaddew hamsa u ghoxrin gurnata minn din id-
dehra, Musa gabadha deni kbir. Fi tmiem ix-xahar il-Vergni Mbierka giet u haditha maghha.’
Hawnhekk ghall-ewwel darba fl-istorja tal-Knisja 1-Papa jiehu nota ta’ dehra tal-Madonna!
Barra minn hekk, din l-istorja tikxef x’tip ta’ devozzjoni lejn il-Madonna kellhom it-tfajliet
dak iz-zmien: kienu jhossuhom ispirati minn Marija. Hemm min izomm li f’dan ir-rakkont ta’
San Girgor ghandna taghrif dwar l-ewwel forma ta’ hajja religjuza ddedikata lill-Madonna.

San Girgor minn Tours, meta jikteb il-Historia Francorum," jaghtina l-ewwel oratio ad
plebem li ghamel il-Papa San Girgor: meta f’Ruma kien hemm il-pesta u 1-Isqof stieden lill-
Insara biex jorganizzaw seba’ pellegrinaggi penitenzjali. Dawn kienu mqgassmin f’kategoriji
differenti, jitilqu minn knejjes differenti biex imbaghad jiltagghu fi knisja wahda. Interessanti
li 1-Papa ma talabx li jiltagghu la f’San Pietru, fejn hemm il-qabar tal-Appostli, u langas fil-
Lateran, il-knisja katidrali tal-Papa, imma ghazel bazilika ddedikata lill-Madonna. Anki din I-

istorja tixhed id-devozzjoni li San Girgor kellu lejn il-Madonna: f’mument krucjali huwa
jitlob l-intercessjoni tal-Madonna biex tidhol ghall-bnedmin. I1-Madonna semghet talbhom.
L-istorja tghid li deher l-arkanglu San Mikiel fuq il-Mole Adriana jdahhal ix-xabla fl-ghant
bhala sinjal li juri 1i I-pesta kienet waqfet, filwaqt li nstemghu I-kori tal-angli jkantaw I-
antifona Marjana Regina ceeli, letare. Hekk kif 1-angli spiccaw din it-talba, San Girgor
instema’ jghid: Ora pro nobis Deum. Alleluia.

Dawn huma ftit pinzellati dwar it-taghlim li dan id-Duttur tal-Knisja jaghtina dwar dik il-
Mara li ahna l-Isqfijiet permezz tal-Ittra Pastorali ged nghidulkom biex tehduha maghkom id-
dar. Ftit jiem ilu giet ghandi mara tibki ghax thossha mifnija bil-problemi. Meta stagsejtha
x’tistenna mill-Knisja, hija qaltli kelma wahda: is-serhan! Quddiem din it-talba tennejtilha:
“Hu lil Marija ghandek u biha teghleb it-tigrib u jkollok is-serhan”. Din mhix magija imma
fidi. Kif San Girgor isejjah lill-Madonna Salus Popoli Romani, f’din is-Sena Marjana ahna
nsejhulha Salus Popoli Gaudisiensis.



